Հիմնավորում
«Հայաստանի Հանրապետության  Վայոց ձորի մարզի   Խաչիկի  գյուղական համայնքի ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին» ՀՀ կառավարության որոշման նախագծի ընդունման
Հայաստանի Հանրապետության Վայոց ձորի մարզի Խաչիկի գյուղական համայնքի ղեկավար Վաչագան Պողոսյանի համայնքի ղեկավար էր ընտրվել 2006 թվականի ապրիլի 16-ին կայացած համայնքի ղեկավարի հերթական ընտրության արդյունքում: Վաչագան Պողոսյանը 2010 թվականի ապրիլի 11-ին մահացել է: 
Այդ կապակցությամբ Խաչիկի համայնքի ավագանին,  «Տեղական ինքնակառավարման մասին» ՀՀ օրենքի 26-րդ հոդվածի  համաձայն` 2010թ ապրիլի 12-ին կազմել է համապատասխան արձանագրություն, որը ՀՀ Վայոց ձորի մարզպետի կողմից ներկայացվել է ՀՀ տարածքային կառավարման նախարարություն:
Քանի որ ՀՀ կառավարության 2010 թվականի ապրիլի 8-ի N381-Ն որոշմամբ ՀՀ Վայոց ձորի մարզի Խաչիկի գյուղական համայնքում նշանակվել էր, սակայն համայնքի ղեկավարի մահվան պատճառով չէր կայացել (քանի որ որպես համայնքի ղեկավարի թեկնածու առաջադրվել էր միայն Վաչագան Պողոսյանը) համայնքի ղեկավարի հերթական ընտրություն և այդ ընտրության նախապատրաստման և անցկացման նպատակով հատկացվել ֆինանսական միջոցներ` ներկայացվող նախագծով նախատեսվում է արտահերթ ընտրության նախապատրաստման և անցկացման ծախսերի ֆինանսավորումն իրականացնել ՀՀ կառավարության 2010 թվականի ապրիլի 8-ի N381-Ն որոշմամբ հատկացված ֆինանսական միջոցների հաշվին:

